
Allannguutissatut siunnersuut 

 

uunga 

 

Uunga siunnersuut:  Meeqqat atuarfiat pillugu Inatsisartut inatsisaata allanngortinnera 

pillugu Inatsisartut inatsisaat 

(Nukarlerni atuartitsissutit ikinnerusut, atuartitsissutit qanitariinnut aamma ilitsoqqussaralugu 

oqaatsinik ilinniartitsinermik allannguineq kiisalu inuussutissarsiornermi klassit pillugit 

aaqqissuussinerit) 

 

Aappassaaneerneqarnissaanut Naalakkersuisunit saqqummiussaq. 

 

§ 2-mut 

 

1. § 2 imatut oqaasertalerneqassaaq: 

”§ 2 

Inatsisartut inatsisaat atortuulissaaq ulloq 1. august 2027, tak.  imm. 2. 

  Imm. 2.  Inatsisartut inatsisaanni § 1, nr. 1-7 aamma 9 ulloq 1. august  2028-mi atuutilissapput.” 

 

 

 

Allannguutissatut siunnersuummut nassuiaatit 

 

Nassuiaatit nalinginnaasut 

 

UPA 2026-mi siunnersuutip siullermeerneqarneranni siunnersuutitut saqqummiunneqartumi 

atuutilerfissaatut aalajangersakkap allanneqarsimaneranik, ataatsimiinnermi tassani siunnersuutip 

akuersissutigineqarnissaata naatsorsuutigineqarnera tunngavigalugu allannguutissatut siunnersuut 

saqqummiunneqarpoq. Siunnersuutip aappassaaneerneqarnissaa pingajussaaneerneqarnissaalu, 

UKA 2026-mut kinguartinneqarsimavoq. Tamanna atuutilerfissaanut aalajangersakkap 

allanngortinneqarnissaanik pisariaqalersitsisimaneranik kinguneqarpoq.  

 

Matumani allannguutit pineqarput, siunnersuutip atuuttunngortinnissaanut piareersarnissamut 

pisariaqartinneqartumik piffissamik qulakkeerinnittussaasuupput.  

 

 

 

Allannguutissatut siunnersuummi aalajangersakkanut ataasiakkaanut nassuiaatit 

 

Nr. 1-imut 

Aalajangersakkami siunnersuutip atuutilerfissaa nalunaarneqarpoq.  

 

Imm. 1-imit takuneqarsinnaavoq inuussutissarsiornermi klassinik aaqqissuussinerit pillugit 

malittarisassat 1. august 2027-mi atulersinneqassasut, taamaattumillu ukioq atuarfiusumi 2027-

2028-mi 9. imaluunniit 10. klassini aallartittunut atuartunut atorneqarsinnaassallutik.  

 

Aalajangersakkami imm. 2 ima paasineqassaaq, nukarlernik aaqqissuussaanikkut allannguinerit 

ukiumi atuarfiusumi 2028-2029-mi aatsaat atulersinneqarsinnaassasut. Taamaalilluni allannguutip 

atulersinnissaanut sivikinnerpaamik ukiup aappaa avillugu kommunalbestyrelsit 

piffissalerneqarnerat qulakkeerneqarpoq. Taamaaqataanik allaffissornikkut najoqqutassat 

pisariaqartumik nutarterneqarnissaannut Namminersorlutik Oqartussat periarfissinneqarlutik.  

 

Inatsimmik allannguinermi aalajangersakkami imm. 2 allannguinerit atuartitsissutit ilikkagassatut 

anguniagassanik nutaanik suliaqarnerit, nalunaarusiornerit, ilinniartitsissutissanik pilersaarusiornerit 

aamma ilinniutinik suliaqarnerit erseqqissaavigineqarneri tunngaviupput. 

